
Riga ez da Lacua 
Ez dago gure herriaren 

anaia bizkia Ibero-Ameriketan 
zertan bilatu beharrik. Gure 
herriaren anaia bizkia, inor 
izatekotan, Latvija da; Le-
tonia, alegia. Eta Eesti (Es-
tonia) agian urruntxoago. 

Hamaikatan emandako zifra 
batzu gogoratuz. hona hemen 
Latvija-ri dagozkion datu na-
gusiak: hedadura, 63.700 kilo-
metro karratu (Euskal Herria 
hiru a ld iz) , jendaketa . 
2.740.000 biztanle (1989). Er-
ditsua eskas letoniarrak: etor-
kinak nagusi. 

Baltikoko kai askotan be-
zala. Rigan ere kutsu germa-
niko nabarmena utzia zuten 
alemaniarrek. Baina barrukal-
dean eta itsasertzeko herris-
ketan, Latvija letoniarra zen 
osoki. 

Rigan ez. Rigan, ekonomi-
koki, eta demografiaren alo-
rrean ere, alemaniarrak nagu-
situ ziren XIX. mendean, eta 
1890 ingurura arte. Baina 
1913an, eta burujabetza lortu 
aurretixek, beraz, Rigan ere 
letoniarrak zeuden nagusi: 
218.000 letoniar, 69.000 ale-
maniar. 

Letonia 20 urtez, 1939ra 
arte, bere buruaren jabe izan 
ondoren, nazioaren letoniar-
tasuna sendo zegoen: bi miloi-
tatik (1939), %90 bat mintzo 
zen letonieraz. 

Are gerrateko zanpaketa bi-
koitza jasandakoan ere (Hi-
tler-ena aurrenik. Stalin-ena 
gero) hau zen demografi 
egoera 1945an: 1.400.000 biz-
tanle: eta horietan 1.170.000 

lagun letoniarrak zirelarik 
(%83). 

Marxismo-leninismoa hasi 
zen orduan agintzen: eta. bes-
teak beste, eta gure iker-gaian 
dagokionez, honetara etorri 
dira: 

Jendaketa (1989): 
2.736.784 biztanle. 

Letoniarrak.. 1.416.704 
(%31'77) 

Errusiarrak,. 935.150 
(%34'17) 

Bielorrusiarrak.. 122.050 
(%4'46) 

Ukraniarrak.. 94.085 
(%3'44) 

Eslaviar multzoa, hitz 
batez. %42'07; erdia ia-ia (er-
ditik gora industriguneetan, 
Riga barne!. Letoniarrak 
arrotz bizi dira beren hiribu-
ruan; gaur egun euskaldunok 
Bilbon edo Zumarragan bizi 
garen bezalatsu. 

Perestroikaren ondorioz, 
Latvija bere buruaren jabe bi-
hurtu zenean (1989-VII-28), 
azkartu egin zen nazio-hizkun-
tzaren aldeko borroka. Egia 
esan, Burujabetza lortu baino 
hilabete batzu lehenagotik, 
Latvija-ko erresuma-hizkuntza 
ofiziala bihurtu zen letoniera 
(1989-V-5). 

Letoniarrek, errusiar etor-
kinen kopuru gaitza batetik, 
eta sovietar armadaren irau-
pena bestetik, "zuhurkiago" 
jokatu behar izan dute beste 
lekutan baino. (Hemen, ja-
kina, "irracional"tzat hartuko 
zituzten irakurleak ongi eza-
gutzen dituen "racional" fa-
matu horiek). Jose Antonio 

Ardanza eta Analolijs Gor-
bunov alderatzea bera ere, 
besterik gabe litzateke latviar 
buruzagia kakazta eta kar-
kaxaztea. Otoi!. 

Iaz ni Rigako Parlamentuan 
izan nintzenean, eta jadanik 
sarritan kondatu dudanez, hau 
ikusi nuen neronen begiez: bi-
lera letoniera hutsez egiten 
zela; eta errasofonoak aldibe-
reko entzungailuak belarrietan 
jarrita jarraitzen zutela ezta-
baida... 

Lacuan jai-ta-aste ikusten 
duguna: Recalde, Mosquera 
eta Buesa ordutan barrena 
beren entzungailuak belarritik 
ezin kendurik!... 

Hots, joan den martxoaren 
31an beste lege hertsi bat 
onartu du Rigako Parlamen-
tuak: Latvija-ko funtzionari 
guztiek jakin behar dutela leto-
nieraz mintzatzen. 

Erabakiaren ausartaz ongi 
jabeturik, azalpen hau eman 
zuen Gorbunov Presidenteak: 
"nazio-hizkuntza salbatzeko, 
ezinbestezko ahalegin osoa 
egin behar duela latviar he-
rriak"; eta lege berria sede 
nagusi hori mami-eraztekotan 
datorrela. 

Tentsioa, horretara, zinez 
handia da Latvijan. Ez baita 
etorkinen kontrako borrokan 
gertatu den lehenengo oka-
sioa. 

Orain dela hilabete batzuz 
geroztik, "letoniar hiritar-
goa'" ren lege berria eztabaida-
tzen hasi zenez geroztik, 
"diskriminazioa" haizatu dute 
etorkinek, eta gogor eraso 
dute Rigako gobernua. 

Letoniar hiritargoa etorkinei 
emateko, lau baldintza jarri 
dituzte letoniarrek: 1) etor-
kinek sovietar naziotasunari 
uko egitea; 2) Latvija-rekiko 
leialtasuna zin batez berma-
tzea; 3) hamar urtez geroztik 
gutxienez bizilekua Latvijan 
izatea: 4) letonieraz mintza-
tzen jakitea, 

Lehenengo hiru puntuak 
neurtzea ez da zaila. Nola 
neur edo erakuts letonieraren 
ezaguera maila hori? 

Joris Bojars-en zuzendari-
tzapean ari izan den Batzor-
deak hau proposatu zuen: 
"hizketarako gaitasuna" era-
kustea. 

Alderaketarik egin beharrik 
ez dago. 

Gorbunov abertzalea da, 
Ardanza ez. Rigako Parla-
mentua Latvija berreskuratzen 
eta errusiar inpenalismoa eza-
batzen saiatzen da azkarki; 
Lacua-koa ez. Lacua-koa. /c/ 
bai, gure herriaz trufatzen da, 
gure sofrikarioen, gure hilda-
koen eta gure ahaleginen gai-
nean ttu eta txistu egiten du. 
Buesa inkisidore españolitoa 
horregatik dago hor. Horre-
gatik dago horren harro eta 
tinko. Gasteizkoa ez baita Ri-
gako parlamentua, morroin-
txoen korta baizik. 

Buesa kanpora: Noski. 
Baina kanpora ere beren 

isilkeria koldarraz bazkatzen 
duten jaurlari guztiak!. 

Datorren 28an Gasteizen. 
Jakina. 

Lotsa osotara galdu ez 
dugun abertzaleok hara bil-
duko gara. 

(* Idazlea) 


